Vorstellen van 't Projekt
,Niederdeutsch an Schulen 1in
Minster und im Miinsterland’

Befaat man*froo suk mit 't Thema ,Plattduutskprojekten in d’
Universitat’, so kummt man*froo neet umto, oOver dat Vorhebben
,Niederdeutsch an Schulen in Munster und im Minsterland’ an 't
Centrum fur Niederdeutsch van d’ Westfalische Wilhelms-
Universitat Muanster (WWU) to snacken, wieldat dat mit Kiekje
up 't Nederduutsk sowoll ’'n fackdidaktisken as ok 'n
fackwetenskuppliken Swaarpunkt hett un daarbi (tominnsten)
veer verschedene Berieken umfaat. Doch een na 't anner..

Dialektatlas for NRW

De Nordrhien-Westfadolske Akademie for Weetenskupp un for de
Kinste in Dusseldorp unnerstutt siet 2016 een grootet Projekt,
dat sik met de Dialekte in NRW un in luttke Regionen van
Rhienland-Pfalz un Neddersassen utenanner setten dait. Dat
Projekt is noomd ,Dialektatlas Mittleres Westdeutschland“ un
ward an die Universitaten in Bonn, Monster, Paderborn und
Siegen dorchfaohrt. Elke Standort haff sien Gebiet, wo se den
Dialekt van unnerschiedlike Orte unnersooken dait. In Monster
kimmert sik de Lue van’t Centrum for Nedderdutsk uUm dat
Monsterland, den Nedderrhien, de Graafskupp Bentheem und dat
sudlike Emsland in Neddersassen (dat geele Gebiet in dat
folgende Baald).

Wat will dat Projekt ruutfinnen? Dat is faaken saggt, dat de
Dialekte in Norddutskland jummers mahr toruch geiht und de Lue
laaver Hochdutsk praoten dait. Mar eens weet nich so genau, wo
wiet dat all entwickelt is. De Lue van’t Projekt willt weeten,
wo de daifste Dialekt, de an een Ort to finnen is, vandaage
noch utseiht, beslnners of de all masse hochdlitske Woder
upnaohmen haff of de aollen plattdiutsken Woer bewahrt haff.

Dat Projekt duert naoh ne heel lange Tied. Dat is plant, dat
toerst in de nassten sess Jaohr Upnaohmen maakt ward. Denn
fangt to Aorbeid awer arst richtig an, as de Daten utwertet
waern mott. An’'n End scholl dat Karten gaaven, up de eens
naohkieken kann, wo de Dialekte in Westdutskland vandaage
utsaiht.

Well metmaaken will, de kann sik bi de Projekt-Lue ut Monster
mellen. De froiht sik over Lue, de garne helpen willt, den
Dialektatlas to maaken. De E-Mail-Adress is dmwprojektms@uni-
muenster.de, de Telefonnummer is 0251-83 25460 of 0251-83
25408.

Dlisse Bidrag is schriewen in Emslanner Platt.

Plattditsk gewohrweern 1inne
Schaule

Dat Plattditske ward jummers weiniger praotet. Faken bint dat
just noch de ollen Lue, de sik up Plattdiutsk unnerhollen dait.
Dat is all siet lange Tied bekennt und masse Lue versoikt
dorum, de Spraoke ok for Juingere waer interessant to maken.
For Grundschaulkinner in’t Monsterland giff dat nu een naiet
Bauk met Texte un Upgaven up Monsterlanner Platt. Rutgaaven
haff dat dat Centrum fur Niederdeutsch an de Uni in MoOnster.

Niederdeutsch in der Grundschule

Unterrichtsmaterialien fiir die 3./4. Klasse an Grundschulen

im Minsterland

Hans-joachim Jirgens wnd Helmat H. Spickermann

De Unnerlaogen bunt doafdr dacht, dat de Kinner dat
Plattdutske, dat ok vandaage noch in ahr Aoldag to saihn un to

horen 1is, as ene Besunnerheit van’t Monsterland annahmen dait
un sik met de Spraoke befassen dait. Dat geiht nich doarum, de
Kinner dat Platt von A bit Z bitobrangen, sunnern de Kinner
schollt Plattdutsk as eene Spraoke naben’t Haugdutske
gewohrweern. Dat giff for masse Saaken plattdutske Utdrucke,
de de Kinner laern kaoént. To’'n Bispail laert de Kinner
plattdutske Woer for Tuug. De Siete in dat Bauk, up de de Woar
vorstellt waert, sutt so ut:

') a UE Natur und Leben — Stunde 4 KV 1

Kleidung — Tug

Mia und Jan haben sich am Machmittag verabredet. Sie wollen in Minster ein
Eis essen gehen. Wenn man in die Stadt geht, muss man sich natirlich beson-

ders schick anziehen. Jan und Mia machen das auch.

,Du has aower enen schicken Hoot up”, sagt Jan zu Mia.

HJau”, antwortet Mia. ,,De gefallt mi auk sehr.”

Hoot -
Halsdook —|
7T Hiemmd
Kleed —
— Buckse
Socken __ |
+ Schohe

Auf diesem Bild siehst du die plattdeutschen Worter fur Kleidungsstucke. Sieh
sie dir genau an. Sprich sie dir einmal vor: Viele der Worter klingen so wie im
Hochdeutschen.

De Geschicht, in de de plattdutsken Woéer inbunnen bunt, 1is
maisttied up Haugdutsk, doamet ok Kinner, de noch kien
Plattdutsk praotet un verstaiht, de Texte lasen kaont. De Woer
waert ok in ene Woerlist an’n Enn noch maol sammelt un in
luttke Upgaven un Spaale inbaut (s.u.), daomet de Kinner de
Woer summes brukt un intholt. Faken kaont de Kinner dor de
Vergliek van Platt und Haugdiutsk saihn, wo ahnelk sik de
beiden Spraoken bunt. For de Schaulmesters giff dat Henwiesen,



wo se de Upgaven bruken schollt un for wat de dacht bunt.

Aufgabe 1:
Das sind Mias und Jans Sachen. Findest du die richtigen Warter? Verbinde die

passenden Worter mit verschiedenen Farben miteinander.

Hiemmd Socken
Buckse Stiefel
Schohe Halstuch
Socken Badezeug
Kleed Schuhe
Halsdook Hut

Hoot — Pullover
Badetlg |/ Hemd
Stiebbel / Kleid

Pullover —— Hose

Well dat Bauk habben will, mag dat in’n Baukhannel kopen of
in’t Internet ankieken: Up disse Siete bunt alle Upgaven frai
toganglich, umdat Schaulmesters in’t Modnsterland - un
viellicht ok in annere Gagenden — met de Saaken arbeiten
kaont: Niederdeutsch in der Grundschule.

Dlisse Bidrag is schwriewen in Emslanner Platt.

Wat 1s een Nettelkonning?

De Nettelkénning is een kleenen Singvaogel, de in ganz
Dutsksland leeft. He hett in de verschiedene Regionen aower
nich owerall glieks. In Westfaolen un in’t Emsland gifft dat
den Nettelkénning, de man hier ok Nieddelkienig, Nettelkénig
oder anners nomen kann. In Bayern koont se ok Zaunschlupfer
saggen un in Franken Kinigl. Dat bunt allet Naomen vor den
Zaunkoénig.

De Dialekte haff masse verschiedene Naomen for Vogels just as

for annere Dierske of Planten. Dat is so, dat sik for de
Saaken, de de Lue uk froiher all de heele Dag for de 0Oogen
hadden, in den Dialekten eegene, blots in luttken Gebieten
typische Uutdrucke entwickelt harrn. De Dialektologen harrn
sik ok daorum faaken met den Wortschat van Dialekten
uutenanner sett. Dat gifft Wortatlanten as de Deutsche
Wortatlas, de wiesen koont, in wecker Gagend welke Wort bruukt
ward. Un doa is ok de Nettelkonning (as Nettelkonig) to
finnen. In dusse Bald kann man saihn, dat dat hochdutske
Zaunkonig masse Varianten haff.

Zaunkonig (of up Plattdutsk Tunkénig) is in dat dutske
Spraokgebiet masse bruukt, aower besunners in’'n Westen un in’n
Suden gifft dat faaken annere Woer in den Dialekte.

Faaken haff den Naomen met de Iegenaort van de Vaogel to daun,



dat he in Bluske un Tuns siene Luttken uptrecken dait. Ok de
Nettelkdénning wiest up den Ort, wao de Vaogels ahre Nester
habben kaont. De Nettel steiht for Planten as de Brennettel,
de adwer een Maiter wassen kaont un daofor gaud bunt for dat
Uptrecken van Vaogelkinners.

Dlisse Bidrag is schriewen in Emslanner Platt.

Plattduutsk in de
Silvesterschool in Erle

Ingrid Horstmann 1is Lahrin van de plattduutske AG van de St.
Silvesterschool in Erle. Se brangt Kinner un junge Lude siet
halwwags 11 Jaohren, de tuisken 8 un 20 Jaohr aolt sin,
altohaup met drie anneren Fraulude uut dan Heimaotverain Erle
de plattduutske Sproake naiger. Graode niemmt rund 20
Interessanten deel, de sik eenmaol in de Wiarke in de seste
Stunne mott. Ene wiedere Koppel an Kinner un junge Lude van
10-20 Jaohr kuemt alle 14 Dage in’t Heimaothuus binanner, Um
de plattduutske Spraoke anslaon to konnen. Dat Laern 1in
unnerschaidlicke Ollerskoppeln wilor besonners renteerlick.

Frau Horstmann verklickert ok, wecke Aort van Togang bi’t
Laern van de Spraoke besonners van Belang is: ,Wir lernen das
Plattdeutsche spielerisch, wir lernen das nicht wie eine
Fremdsprache, schon gar keine Grammatik, sondern wir lernen
das spielerisch.” De Fraide van de Kinner an de plattduudtske
Spraoke 1liggt besonners daodrin, dat se nich bange sin
annerwat falik to doon. Wiel dat kiene akkraoten
Schriefuorders gifft, hatt dat Kuren van de Spraoke in de AG
maer Bedudung.

Arstertiet wdern kleene Raddsel bahannelt, Afftalriemsels of

auk Spielle van annertiets. De Olleren schriewt
Theaterstlickskes or auk met de uUmschriewen van Loriot-
Stiuckskes. De waern denn in de plattdulutske Spraoke aowersett,
um se denn to spiellen. Niemen gifft ene Viorschrift, wu de
Kinner de Spraoke laern mott. De veer Platt-Lahrinnen van de
AG verlaoten sik daodrup, wat de Kinner Fraide mack un wu se
dat for baar hollt. Van Belang is, dat ,die Kinder eine Buhne
bekommen, dass sie jemandem etwas vorspielen”. So gifft et
tominsten eenmaol in’t Jaohr een Naomeddagg fér Ollern un
Grautollern, wao de Kinner Theaterstuckskes, besonners Dontjes
viuorspiellt. Auk in verschaidensten Ollenhisers triadt de
Kinner met de Stuckskes in Kostumen up.

De plattdiuutske AG hatt sogaor enen Naomen. Se naomen sik ,de
Brijpottspollers”. De Beteeknung kuemmt van de olle
Schimpwaort ,Brijpotters”, dat de ollen Raesfelder verwannt
for de Erler, as de Erler in ene olle Tiggeleri Nappe maakt
habbt uut de se giatten habbt. De Kinner finnt dat Waort
schoon un gieft ,Brijpotters” ene gaas friske Bedudung.




Van de Kiepkeerl ut Monster
un sien Denkmaal

Diesen Weg benutzte eines Tages ein sogenannter Kiepenkerl.
Beim Erhandeln seines Federviehes und der Eier war es sehr
spat geworden, [..]. Der Mann wollte [..] nach Hamburg fahren,
um dort am anderen Morgen seine Eier zu verkaufen. Unterwegs
rauchte er seine kurze Pfeife, die ihm ausging. (S. n. 1993:
376)

De Kiepkeerl un sien oOverregionaal Vorkomen

Na twee Kanten is dit infohren Deel ut en Sammlung van Seggen
ut Nedersassen van Interess: Up de een Kant vermiddelt dat
vorof al maal en Indruck van dat wesentlik Wark van
Kiepkeerls, un up de anner Kant word daarbi klaar, dat disse
meest armlike Wandershannelslulu neet blot in un Um Mdnster
herumlepen. In ‘t Tegendeel: Se wassen van dat Siuerland oOver
de Nederlands bit juust na HambOrg antodrapen, waarbi dat
Monsterland ut dat 16. of neet later as dat 17. Jahrhunnert
hor geograafsche un tiedelke Herkomen beduddde.

In de Sinn van thematisch Ingrenzen is daarum antomarken, dat
sk de vorliggen Bidrag mit de Kiepkeerl in Modnster befaten
word — of akkerater seggt: mit dat Kiepkeerl-Denkmaal, wat in
dat Vordel mit desulvige Naam an de Spiekerhoff to finnen is
un unner anners tosamen mit de Apostelkark un de Buddentoorn
sien HOornpieler is.

Allgemeen to de Kiepkeerl

Doch sett suk van d‘ Grundsatz her eerst maal de Fraag: Well
wassen disse Kiepkeerls egentlik nau? Begunnen wi ruffelig:
Een kennen kunn man se an hodr udterlik Ankiek. So drogen se
alltied en lange blaue Linnenkittel, en swarte Bux ut Stoff of
Cord, en rood Kehldook, Schojerkipp, Tobackpiep in d‘ Snabel,

Knuppstaak, Henkselkiep, Klumpen an de Foten un Kiep up‘n
Riugg. De tolest benodmt leddt suk ut de nederdlutsk Begrepen
,Kiep’ un ,Kipen‘ of, de en Tragekérv ut Weidenflaak betekent.

Van Beruf harren de Kiepkeerls ‘t sik to de Upgaav maakt,
buursk Produkten as to ‘n Bispodl Broden, Botter, Melk, Eier,
lebennige Hennen, Kanienen un Duven, Schinken, Speck, Wursten,
Eerdappels, anner 0Obst un Groéontuudg un mitunner Reev for de
Huushollen un Koken in hor Kiepens dor Footpaden in de Steden
to befdoddern. En Last van bit to 40 Kilo harren se dor all
diss Eetwark un anners Kraam up‘n Rugg to slepen. In MoOnster
kunzentrerden se suk daarbi up de stadtisch Markten, de
Ambachtstraten van Belang un geestelk Oorten (Domkuntrei,
Kloosters, Stiften), se bilangsgung avers ok van DO66r to DooOr.
In de Dorpen d‘r umto kwammen se neet blot mit de Winnst van
de Verkoop, sunnern butendeem mit daar neet vorkomen (Stadt-
)Waren torugg; daarunner wassen Kruden, Stockfisken, Dingen
for Lappen, Linnen, Beddpluusters, Bestecken un Pullpotten.
Dat is also neet to hoog grepen, so man seggt, dat de
Kiepkeerls de Hannel tusken Land un Stadt vermiddelden.

Se sOorgden bovendeem heel besunners bi de Kunnen, de Froolul
wassen, for de Uttuusk van Neeigheiden, Snack un Snackeree un
gullen deelwies, dat Seggen na, sogaar as (neet-)offizielle
Boden un Middelsluu for mogelke Hochtieden. Wenn ok de tolest
bendomte Punkt neet so faken vOorkwamm, so warkden se man
tominnst for Stadt un Land as Quell for Informatioon up beid
Sieden. Daarna harren se also tominnst de Dubbelfunktion ut
Tokomenlaten van Waren un Narichten.

Dat Kiepkeerl-Denkmaal in Monster



Doch komen wi nu to monsterisch Kiepkeerl-Denkmaal! De
Initiative, en sukse Statue uptostellen, gung van de so
bendoomt ,Verschonerungsverein Munster’ ut, de to disse Zweck
de Bildhauer August Schmiemann un wall ok sien Kolleeg Johann
Brinkamp engagerde. An d’ 16.10.1896 wurd dat 1,75 Meter hoge
un 2960 Goldmark duure Bronze- betreckwies voolmehr Galvano-
Denkmaal as eerste Statue van Monster overhoopt, de kien
konkrete Persoon todocht was, inweeit — un wall mit grote
Tostimmen un uUnner groot Interess van de Inwohners. Denn
dotieds was de Kiepkeerl noch ene (all-)tegenwordige Figlur
van de alldaags Leven west. Dat siene Wichtigkeid in de
Folgtied eerst langsaam un temelk bold up en Slag ofnamm, was
sowoll dat Wiederkomen in dat Verkehrswesen as ok de Verloop
van Luttjest- to Groothannel schildt. So kwamm dat, dat de
Tied van de Kiepkeerls laatstens to de Midde van dat 20.
Jahrhunnert en stuuv Enn funn.

Anmarkelk is de Rull, de de Kiepkeerl-Statue in un na de Tied
van de Tweede Weltkrieg spoolde. Nades un juust wiel dat
Kiepkeerl-Denkmaal trotz mennigfakenen Bombsangriffen up
Monster 1943 un 1944 schoont bleven was, wurr dat van de Nazis
in de Dard Riek — nau nohmen van de ,Gaupropagandaleitung



Westfalen-Nord‘ — dor en upfallige Plakat-Parole, um
dortohollen, (miss-)bruukt: ,Trotzdem und dennoch. Wi staoht
fast!’ Lesterhand was dat en engelsk Panzer mit amerikaansk
Suldaten bi hor Inmarsk tegen dat Enn van de Krieg 1945, de de
Kiepkkeerl bi en Kehrmanover van sien Sockel reet un daarmit
denn doch verneelde.

To Begunn van de 1950er-Jahr nammen siuk de Kunstluu Albert
Mazzotti sen., Albert Mazzotti jun. un Heinrich Ostlinning de
Weerupstellen van de Kiepkeerl an, nades en Utschrieven van de
Niederdeutschen Buhne Minster vordeem maloort was. Man goot
hum lesterhand in d’ Geeteree Priesmann, Bauer & Co in Munchen
in Bronze. Bundesprasident Theodor Heuss, de to de Tied blot
dor de 20. Deutschen Bauerntag un heel un dall neet um de
Kiepkeerl in Monster togegen west was, weeide dat sotoseggen
,heei old’, 13360 Duutske Mark swaar Kiepkeerl-Denkmaal up
20.09.1953 in un prees Monster daarbi binah biloperg as
mooiste Stadt van heel Dultskland.

Dat regeert heel un dall neet Eendracht daardver, welke naue
Funktion de Kiepkerl-Statue in disse Tied tokummt. So betonen
over de een Kant de Luu, de daarfor bind, to 'n Bispd6ol dat
(bedest) Moment van Gemeenskupp, Lengen na de froher Tied,
Traditioon, Folkloristik un/of weekmodige Lokaalverbunnenheid,
dor wat de Kiepkeerl to en Qort for Erinnerungen van Westfalen
of tominnst van dat Monsterland worr. In disse Funktion weer
de Kiepkeerl sogaar en weltwied Vertreder van dat Monsterland.
Over de anner Kant gifft dat indes Liil, de kritiseren, dat
Kiepkeerl-Denkmaal bild in ,t 21. Jahrhunnert en puur
Henkieker for de Turisten, bi de Interessen, de dat Geld
angahn, vorn stahn deen. Noch maal anner Minsken sehn in hum
dat neet mit de Tied gahn Mojermaken van de Kiepkeerl un
unnodig Engermaken van Monster: Man minner disse an suk so
voOolklorige un weltopene Stadt up siene so as dat denn schient
buurske Herkummst. Butendeem pass de Kiepkeerl heel neet to
Monster, dat (intlsken) hett Buggt um de Arms, wiel man him in
de Kopp ehrder mit ene luttjete soziaale Positioon verbinn.



Ovele Tungen seggen gaar, bi de Kiepkeerl gah dat vandaag blot
noch Um en Overblievsel ut de Vergangenheid, ja Um dat
ollerweltsk bit vullstoven Voroordeel o6verhoopt. De Wahrheid
druff ok bi disse Scheel as so faaktied in de gollen Midde
liggen. Daarna 1is versohnelk sluten Heineberg / Neubauer
(1992: 4) bitoplichten, so se, wat dat Kiepkeerl-Vordel un
heel besunners dat -Denkmaal angeiht, ,einen historischen
Charakter wund [Fettdruck Hickop] [..] einen hohen
werbewirksamen Symbolwert” utmaken.

De Kiepkeerl in ‘t Monsterland — en ruum Feld

Nades de Keern van disse Upsatz up de Kiepkeerl-Denkmaal van
Monster leggt hett, sall de stracks nafolgen Utkiek Anregens
geven, waarover van wegen ,Kiepkeerl in ‘t Monsterland’ in
womogelk komen Nettelkonning-Utgaven schreven worden kunn.

1.) Wussen Se al, dat dat Kiepkeerl-Denkmaal so bekennt is,
dat suk mit de GroBer Kiepenkerl un de Kleiner Kiepenkerl
gliek twee Lokalen in sien liekute Umstreek na hum benddmt
hebben?

2.) Wussen Se al, dat de amerikaanske Kunstler un Bildhauer
Jeff Koons in d‘ Rahm van de so benoomt ,Skulptur Projekte’
1987 en 1,8 Meter hoog Namaken van de Kiepkeerl-Statue ut
poleerte un ristlosse Edelstahl maakt hett, de upstinds in de
National Mall van de Hirschhorn-Museum 1in Washington
(Verenigten Staten vun Amerika) — also in Oversee! — angluupt
worden kann?

3.) Wussen Se al, dat in ‘t Jahr 1992 mit de Radio Kiepenkerl
en privat Radiosender for de Kring Coesfeld up Sendung gahn
is, de de Utdruck ,Kiepkeerl’ liekut in sien Titel draggt?

4.) Wussen Se al, dat de Kiepkeerl (ut Monster) neet blot
Inhalt van bekennten Vertellsels (vgl. to 'n Bisp6ol de Versen
van de Kiepkeerl ut Heessen mit de Naam Jan Dummelkamp), van
Riemsels un Leden over de Heimaad, van Markens un Seggen un so
wieder is, avers ok in nejeren na de eenfache Wetenskupp of



sogaar plaserelken Warken beproot word?

5.) Un wussen Se lesterhand al, dat suk diss Uplisten reinkant
sunner Enn wiederfdhren leet? So gifft dat bovendien to ’'n
Bispool vole Aptheken, Backereen, Hotels, Reisburos,
Freeitiedfohrders, (Heimaad-)Journalen, Glossen of sogaar ene
Musikdrubbel (mit de vermakelke Naam Die singenden
Kiepenkerle) un Leden, ene Grootgaarneree, en Skatvereen, ene
Raddtuur, en Marathonloop un en Oldtimer-Weddstried, de na de
Kiepkeerl benodmt bund.

Butendeem hullen in de froher Tied unner anners de westfadlske
Volkskalenner De Kiepenkerl van Augustin Wibbelt (bit 1915),
dat Kiepenkerl-Jahrbuch fidr Minden, Ravensberg, Lippe (bit
1951), de Niederdeutscher Kiepenkerl-Kalender (bit 1954), dat
Journaal Kiepenkerl van de Kringverband Monster van de Fre'e
Demokraatsche Partei (bit 1957), de Heimaadbilaag Der
Kiepenkerl for Builefeld, Halle un Wienbrigge (bit 1969), dat
Kiepenkerl-Taschenbuch Hiltrup (bit 1971), de duutsk-
nederlandske Kiepenkerl-Tabak van Oldenkott (bit 1972), de
Kiepenkerl-Kurier van de Verkehrs-Kurier ut Duorpm (bit 1978)
un de Boskuppschrift Kiepen-Kerl van de Bund der
Pfadfinderinnen und Pfadfinder Nordrhein-Westfalen (bit 1981)
de Kiepkeerl tweedudig ,utdruckelk’ in Ehren.

All tosamen is daarum ofsluten Purucker / Haarmann (2013: 6)
totostimmen, de disse Umstand mit en neei utdocht Verb — dat
mag good un geern so wesen — ok ut Spaall as nakummt up de
Punkt to brengen vermdogt: ,Von der GroBbackerei uber den
Reisedienst bis zum Radiosender ,kiepenkerlt’ es allerorten im
Minsterland.“

Wat en ewigsmoje Slusswoord!

Disse Bidrag is schreven in Qostfreesk Platt.

